
Verslaglegging

Veur de financiéle verslaggeving van de Stichting Stellingwarver Schrieversronte en van de
Stichting Et Boekefoons zorgde Flynth in Drachten.

Saemenstelling bestuur

Et bestuur bestuurt op heufdlijnen, neffens et principe ‘cultural government’. De direkteur
adviseert et bestuur over inhooldelike zaeken en ontwikkelt et ni’je warkplan, dat deur et
bestuur vaastesteld wodt en dat vervolgens veurlegd wodt an o.e. de subsidiegevers (de beide
Stellingwarver gemienten en de perveensie Frieslaand). Et bestuur vergeerderde in et
verslagjaor negen keer.

Saemenstelling bestuur in 2025

Veurzitter: Ageeth Bos (Steggerde)

Siktaoris: Aukje Oppersma, (Oosterwolde)

Ponghoolder: Gerke Jager (Oosterwoolde)

Leden: Jan Oosterhof (Steggerde), Karin Mulder (Tronde) tot 31 oktober.

Passeniel

De overlegstructuur binnen de orgenisaosie is as volgt: normaolis d’rienmaol in de vuuf-zes
weken een bestuursvergeerdering. Ok was d’r mit regelmaot tillefonisch overleg tussen bestuur
en direkteur.

In dienst in het verslagjaor:
- Abel Darwinkel: direkteur, 24 uren
- Saskia Douma: kennis- en dokementaosiecentrum, 8 uren
- Hennie Duin: buro-koérdinator, 16 uren
- Christine Mulder: buro-mitwarker m.i.v. 1 november, 12 uren.

Vaaste vrijwilligers: Fettje Alten, Lieneke Bos, Kiena Bouwer en Hendrik Betten hebben in 2025
weer administratieve en huusholdelike ondersteuning beuden.

Veur de Stellingwarver Schrieversronte zetten heur jaorliks, op wat veur meniere dan ok, zoe’n
100 personen in.

Kemmissies en warkgroepen

Binnen de Stichting Stellingwarver Schrieversronte funktioneren de volgende kemmissies:

o Warkgroep kursusleiding Stellingwarfs veur beginners (Elizabeth Bergsma, Ageeth Bos
en Mark van Veen)

o Warkgroep verdiepingskursus Stellingwarfs (Ageeth Bos en Mark van Veen)

e Veldnaemekemmissie (de kemmissie komt bi’j mekeer wanneer as et neudig is;
koordinaosie Henk Bloemhoff)

e Redaktie De Ovend (Kjest Herder, Henk Kroese, buroredakteur Abel Darwinkel)

e Sutelaktiekemmissie (Kiena Bouwer, Hendrik Betten, Abel Darwinkel)

o Kemmissie Stellingwarver streeknaemen op ‘e kaorte (Geert Lantinga, Henk Bloemhoff
(kodrdinaosie); disse kemmissie komt bi’j mekeer wanneer as dat neudig is)

o Warkgroep Dokementaosiecentrum/Kenniscentrum (Fettje Alten, Hendrik Betten, Kiena
Bouwer, Saskia Douma (buro)

o Warkgroep rouwverwarking (Grietje Bosma, Attie Nijboer)

e Warkgroep netuurexkursies (Hans Lanting, Harm Smid, Andries van der Veen, Freddie de
Vries)

Vertegenwoordigers

De Stichting Stellingwarver Schrieversronte was in 2025 vertegenwoordigd in:
e Etbestuurvan de Stichting SONT (dr. Henk Bloemhoff)
e Literaire warkgroep ‘Alles rondom taal’, Stichting Kunstwerf (Philoméne Bloemhoff, Attie
Nijboer)
e Pergramme advies lekaole omroep O3 (Henk Bloemhoff)
o Warkgroep H.J. Bergveldpries (Pieter Jonker, Peter Hiemstra, Ingeborg Nienhuis)
e Stuurgroep Nedersaksisch (Abel Darwinkel)
e EBLT (Europees Buro veur Kleine Taelen) (Abel Darwinkel)

Websteen, Facebook en Twitter

www.stellingwarfs.nl

De Schrieversronte het sinds 2022 een ni’jmoedse webstee, die deur et bedrief Wierenga
Reclame uut Appelsche maekt is. Elkeniene kan now alles vienen op de ni’je webstee. In 2025 is
disse ni’je webstee goed bi’jholen. Geregeld kwam d’r Stellingwarfs ni’js op te staon. D’r
wodden regelmaotig boeken besteld en betaeld via de webstee. Vanzels as d’r een ni’j boek
uutkomt een betien vaeker, mar ok veur boeken van tien of twintig jaor leden is geregeld
belangstelling

www.deveerkieker.nl

Veur et biezundere hiemkundeprojekt De Veerkieker is een appatte webstee ontwikkeld. De
artikels wo’n plaetst deur Marjolein Spitteler, webmaster is Robert Wieringa.

Social media

Twitter: Et Twitteraccount van de stichting wodt op vri’jwillige basis aktueel holen deur Henk
Bloemhoff.

Facebook: Op Facebook wo’n geregeld berichten plaetst deur Elizabeth Bergsma.

In de kommende tied wil et bestuur een plan schrieven hoe de SSR social media beterbenut

wodden kunnen. Hierveur bin Elizabeth Bergsma en Karin Mulder vraogd om een kontentplan te
maeken. Dit zal in 2026 schreven wodden.

Produktverslag 2025

A1. Infermaosie, advies en publiciteit

Infermaosie

Okin 2025 wodde d’r weer veul infermaosie verstrekt angaonde onderwarpen waor de stichting
aktief mit doende is of mit uut aende gaon zal. In de verschillende media, niet alliend in et
gebied zels, mar ok daor ommetoe, verschenen d’r een flink tal passeberichten. Dat gul veur alle
(boek)uutgiften, mar liekegoed veur aander ni’js wat de Stellingwarfse tael en cultuur betreft. Ok
veur alle aktiviteiten, die vaeks in gezaemelikhied mit ere instellings of verienings orgeniseerd
wodden, was d’r in de media een protte ommedaenken. Infermaosie wodt ok meerdere keren in
et jaor verstrekt via de lekaole omroepen O3 en Radio Centraal in Stellingwarf.

Advies

Zowat daegeliks wodt d’r via de lienpost, de webstee, tillefonisch, of via sociaole media om raod
of advies vraogd op et gebied van mit naeme de tael, mar ok van de kultuur en de geschiedenis.
Dat gelt niet alliend veur de bewoners uut de regio, mar de vraogen kommen liekegoed van
bedrieven, (onderwies)instellings, verienings en overheden. De Stellingwarver Schrieversronte
prebeert leegdrumpelig te wezen: meensken kommen ok gewoon even an as ze wat weten
willen. We kunnen beveurbield even de extra hulpe numen die oonze stichting verlient an
begraffenisondernemers: bi’j heur is een speciaol nommer bekend veur in de aovenduren of in
et weekaende. Zoks geft an dat de Stellingwarver Schrieversronte, ok op sociaol gebied, een
belangrieke rolle vervult veur de hiele Stellingwarver gemienschop as dienstverlienende
instaansie waor et gaot om vraogen over de tael, de streekkultuur en de Stellingwarver
geschiedenis.

Publiciteit

Veur alle boekuutgiften, kursussen en aktiviteiten wodt veur publiciteit zorgd. Dat gebeurt deur
berichten te sturen naor de verschillende kraanten, tiedschriften en lekaole omroepen, mar ok
wodt inzet op publiciteit via websteen, facebook en twitter. ‘Social media’ is belangrieker
wodden en daormit wodt ok een groot en aander pebliek berikt. Veur publiciteit zorgt ok een
groep vri’jwilligers deur infermaosie te geven op tal van marken en bi’jienkomsten. Naost de
verkoop van boeken en infermaosie daorover is d’r ok ommedaenken veur o.e. et kursuswark
van de stichting.

A2. Kenniscentrum
Algemien

Et Kenniscentrum en et archief van de Stellingwarver Schrieversronte is een unieke kollektie
veur de Stellingwarven. Op gien eer plak is zoveul infermaosie te vienen over - in et eerste plak -
de tael, as in dit centrum. Al vanof de oprichting van, eerst de verieninge Stellingwarver
Schrieversronte, in 1972 wodde begonnen mit et opzetten van een streekarchief. In et eerste
plak zol et gaon om et verzaemelen en beweren van gegevens, artikels, opnaemen etc, over de

tael. In et twiede plak gong et liekewel ok om streekgerichte onderwarpen en de geschiedenis.
Deur de jaoren henne wodden ok deur pattekelieren biezundere kollekties binnenbrocht, zodat
in roem 50 jaor tied een unieke verzaemeling an streekgeschiedenis in et gebouw van de
stichting beweerd wodt. Veur veul kollekties geldt dat die alliend bi’j de stichting in Berkoop
beheerd wodden meugen, zol dat om wat veur reden niet meer kunnen, dan gaon ze weeromme
naor de eigener of evt. naor naobestaonden. Dvd’s, videos’, films en geluudsdregers wodden
deur FFAA digitaliseerd en geschikt maekt zodat het op internet te bekieken is.

Herorgeniseren en digitaliseren

In 2025 is archiefmitwarkster Saskia Douma deurgaon mit et bi’jholen en orgeniseren van et
Kenniscentrum. Ze had daor weer acht uren in de weke veur. Kraanten en tiedschriften wodden
deurspit deur vri’jwilligers en wat et Stellingwarfs betreft opneumen in et archief.

Bezukers an de haandbiebeltheek en et kenniscentrum

Ok dit jaor was d’r weer riegelmaotig bezuuk van personen die materiaol raodplegen wollen in et
Kenniscentrum. Belangstellenden veur tael en historie kun gebruuk maeken van de daorveur
inrichte studiekaemer om de gegevens uut de haandbiebeltheek en et Kenniscentrum in te zien.
De boeken uut de haandbiebeltheek en et Kenniscentrum, mar ok de speciaole kollekties,
foto’s, geluudsmateriaol etc. wo’n niet uutliend. Interesseerden kun’ thuus alvast een indrok
kriegen van wat d’r in et Kenniscentrum te vienen is an inhooldelike infermaosie. Et tal vraogen
datvia internet en tillefoon is weer stegen.

Beriek: ongeveer 300 personen.

B1. Kursussen veur volwassenen

Kursus Stellingwarfs veur beginners

De SSR het in 2025 een beginnerskursus geven an vuuftien kursisten die les kregen van Ageeth
Bos en Mark van Veen. An et aende van 2025 is d’r een beginnerskursus veurbereided die in
2026 geven wodden zal.

Verdiepingskursus Stellingwarfs

In disse kursus wodt dieper op de tael ingaon, mar ok de kennis die opdaon s in de
beginnerskursus komt an de odder.In 2025 is disse kursus niet uut aende gaon.

Voegelkursus

In saemenwarking mit de Stellingwarver Schrieversronte orgeniseert Freddie de Vries van
Hooltpae een kursus over voegels in Stellingwarf, inklusief een exkursie. De voegelkursus is niet
geven in 2025.

Digitale kursus Leer Stellingwarfs op Internet

Dit verslagjaor wodde veerder warkt an de digitale kursus Leer Stellingwarfs op internet.
Meensken die Stellingwarfs leren willen, konnen in 2023 op oonze ni’je webstee zels an de slag.

B2. Oonderwies veur de jeugd
Kursus Stellingwarfs Leerlingen Comprix

Zeuventien leerlingen van et Comprix College slaegden in mei 2025 veur et examen van de
kursus Stellingwarfs. Die kursus wodde tiedens et schoelejaor 2024-2025 geven; de
ontwikkeling van de kursus gebeurt deur docente Ageeth Bos i.s.m. mit de Stellingwarver
Schrieversronte. Et examen wodde verzorgd deur Ageeth Bos, Grietje Bosma en Abel Darwinkel.

Les op de middelbaore schoele

In saemenwarking mit et Stellingwerf College het de Schrieversronte in 2025 weer
streektaellessen geven an de brugklassen van het Stellingwerfcollege over Stellingwarfs,
Nedersaksisch en meertaelighied. De eerste vraoge an de kiender was: wie van jim praot in huus
een aandere tael as op de schoele. Vanzels praotten de meerste kiender in huus Nederlaans,
mar d’r weren ok verscheiden kiender die in huus aandere taolen heuren, vanzels Stellingwarfs
en Fries, mar ok Engels, Turks, Spaans, Arabisch, Servisch, Tigray, Maleis, Koerdisch wodden
nuumd deur pattie kiender as taelen waor zi’j mit opgruuien.

Via et Stellingwerf College biwwe ok in kontakt kommen mit et Linde Kollege, daor hewwe in
2025 ok lessen geven over Stellingwarfs, Nedersaksisch en meertaelighied an de 2° klassen
Havo en VWO. Et is belangriek dat d’r andacht is veur de aanderstaeligheid van kiender.

De Veerkieker

De Veerkieker zorgt d’r veur dat tiedens heur basisschoeleperiode alle leerlingen jaorliks een
exkursie maeken naor een kultuurinstituut. De instituten bieden tegere mit keunsteners
warkwinkels an; de warkwinkel Tael-meziek bi’j de Stellingwarver Schrieversronte is iene van de
achte. Et doelvan De Veerkieker is dat kiender nao acht jaor basisinderwies ok weet hebben van
wat d’r an kultureel arfgoed in heur leefomgeving is. Helaas was et deur corona in 2022 lange
tied niet meugelik om de activiteiten van de Veerkieker deur te laoten gaon.

In 2025 bin de lessen verzorgd deur Elizabeth Bergsma en doe Elizabeth stopt is, deur Christine
Mulder. Vanof et schoelejaor 2019-2020 is De Veerkieker struktureel binnen et basisonderwies
opneumen en komt in alle warkwinkels et Stellingwarfs an de odder; alle Stellingwarver
basisschoelen doen an de warkwinkels mit.

Tomke

In meie verscheen veur de zestiende keer de Stellingwarver edisie van Tomke. Tomke is de
naeme van een leesbevodderingspergramme veur ukken in Frieslaand, datin een
saemenwarkingsverbaand mit de Afak ontwikkeld wodt. Veur de Stellingwarver vertaeling
zorgde Christine Mulder. Van et Stellingwarver Tomke-boekien wo’n ieder jaor 900 exemplaoren
drokt, alle ukken in de Stellingwarven kriegen et boekien deur de Schrieversronte ommenocht
anbeuden. Beriek: omdebi’j 900

Veurlezen

De veurlezers bin in 2025 zowat op alle ukkespeulplakken west omme veur te lezen. Ok veur
2026 staot Tomke en et Veurleesprejekt weer op de agenda. Al zal et deur et wegraeken van de
tekener van Tomke een aander tiedschrift wodden.

B3. Oonderwiesontwikkeling
Ontwikkeling curriculum Levende Talen Nedersaksisch

Levende Talen Nedersaksisch is ien van de 16 taelenofdielings van de Vereniging van Leraren in
Levende Talen. Levende Talen Nedersaksisch het as doel de Nedersaksische tael veerder te
ontwikkelen en hoopt ok dat zi’j bi’jdregen kan an de mentaliteitsverandering die neudig is om
een streektael as et Stellingwarfs en ere Nedersaksische varianten te beholen. Levende Talen
Nedersaksisch zicht et as een verrieking dat kiender meertaelig opgruuien. Ze willen heur stark
maeken veur meer Nedersaksische leermiddelen in et onderwies. Levende Talen Nedersaksisch
het op et cultureel festival Manana Manana in Laren (Gelderland) een Studiedag holen waor de
Schrieversronte an mitdaon het.

C1. Publikaosies

In 2025 verschenen de volgende tiedschriften:

De Ovend

In 2025 verscheen et tiedschrift De Ovend mit zes nommers. Alle zes nommers van De Ovend
telden 32 bladzieden in een oplaoge van 700 stoks. De redaktie beston in 2025 uut Kjest Herder,
Henk Kroese en beroredakteur Abel Darwinkel. De vormgeving van et tiedschrift wodde
uutbesteded an Bauke Visser Koenders van Haulerwiek. Et tiedschrift wodt drokt en verstuurd
deur Printbase van Douwe Dijkstra.

Wiesneus en Tomke

Ok in 2025 bin de Wiesneus en Tomke weer vertaeld deur Christine Mulder en uutdield an
basisschoelkienders in de Stellingwarven.

Stellingwarfs in Nedersaksisch tiedschrift Roet
In de zoemer van 2023 is d’r een Stelllingwarver Roetnommer uutkommen mit bi’jdregen van
een stokmennig Stellingwarver schrievers. Nao dat nommer is et Dreents Letterkuundig

tiedschrift Roet een Nedersaksisch tiedschrift wodden en hebben d’r in laetere nommers ok
weer Stellingwarfse bi’jdregen in Roet staon; in 2025 van Harmen Houtman.

In 2025 verschenen d’r vier boeken bi’j de Schrieversronte:
Jaap Sikkema — Een betien appat is hiel gewoon

De schriever Jaap Sikkema schrif al jaoren in et Stellingwarfs. Zie beste verhaelen bin now
bundeld. De prissentaosie was in meert 2025. De bundel bestaot uut kotte verhaelen en
anekdotes in et Stellingwarfs. Jaap Sikkema uut Wolvega schrift al jaoren in et Stellingwarfs, zien
bi “jdregen staon in De Ovend en op de bladziede Stellingwarver Zaeken in de lokaole kraanten.
Van et boek bin 150 exemplaoren drokt. Intied bin d’r ongeveer 100 verkocht.

Edward van de Vendel — Misjka (vertaeling Attie Nijboer)

In meie 2025 is Misjka van de succesvolle Nederlaanse schriever Edward van de Vendel in een
prachtig Stellingwarfse vertaeling van Attie Nijboer uutgeven. Dit in et kader van de
verni’jingsimpuls. Alle kiender van groep 5 en groep 5/6 hebben het boek ommenocht mit naor
huus kregen. De prissentaosie was op de schoele De Toekan in Oosterwoolde en Op De Velden
in Noordwoolde-zuud. Schriever Edward van de Vendel en vertaelster Attie Nijboer weren d’rbi’j.
Van de Vendel leut zien dat hi’j een echte meester is in de omgang mit de kiender. De
prissentaosie was een sukses. Een dag veur de prissentaosie op de basisschoele wodde d’rin
de bibliotheek van Oosterwoolde een prissentaosie geven veur groten deur schriever en
vertaelster. D’r weren dartig personen anwezig.

Harmen Houtman en Roely Bakker — Tegere

De dichtbundel Tegere is ontstaon uut een saemenwarking van de Stellingwarver dichters Roely
Bakker en Harmen Houtman. D’r bin 150 exemplaoren drokt. De bundel is prissenteerd tiedens
de Stellingwarver middag op 13 december.

Christine Mulder - Et pad van de griffioen

In et kader van et vergroten van de zichtberhied van et Stellingwarfs het warknemer Christine
Mulder zes literaire fietsroutes deur Oost- en Weststellingwerf saemensteld. De prissentaosie
was tiedens de Stellingwarver middag op 13 december. D’r bin duzend exemplaoren drokt. In et
veurjaor van 2026, aj’ d’r mit de fiets op uut kunnen, zal de Schrieversronte weer andacht
vraogen veur disse literaire fietsroutes.

CD Onderwegens
Veur et eerstin lange tied is d’r ok weer ni’je meziek maekt in et Stellingwarfs. Zanger Karst
Berkenbosch en muzikant Mark Verbeek maekten samen de cd Onderwegens mit 12

Stellingwarver lieties. De cd wodt ok bruukt om ni’je abonnees veur De Ovend te warven.

Vanzels wodde in 2025 ok hadde warkt an publikaosies die in 2026 bi’j de SSR verschienen
zullen.

Stellingwarfs naost et Fries

Et boek Stellingwarfs naost et Fries, waorin de taelen Stellingwarfs en Fries naost mekeer staon,
wodt begin 2026 prissenteerd. Vule meensken mit verstand van zaeken hebben een bi’jdraege
leverd. Et boek bevat Friestaelige en Stellingwarfstaelige bi’jdraegen, en ok artikels in et Bildts
en et Nederlaans hebben een plak vunnen in dit meertaelige boek. Abel Darwinkel het stokkies
schreven die et boek tot ien geheel smeden. Sytze Veldema het zorgd veur prachtige foto “s en
vormgeving. Et boek zal in 2026 prisssenteerd wodden.

Stellingwarver Voegelboek

Deur persoonlike omstandigheden van iene van de schrievers hebben ze de ni’je drok van Et
Stellingwarver Voegelboek nog niet ofmaeken kund. Et uutkommen is daoromme uutsteld.

Vanzels wodde d’rin 2024 ok warkt an publikaosies die meugelik in 2026 bi’j de SSR uutkommen
zullen. Schrievers as Freddie de Vries, Henk Jager, Jan Schonewille en Christine Mulder wodden
zo goed meugelik begeleid en zi’j kriegen advies over heur wark, zodat heur boek in 2026 of
laeter uutkommen kan.

De kontakten mit de boekhandels weren in 2025 weer prima. As d’r een ni’j boek uutkomt,
wodden d’r deur de boekwinkels in de Stellingwarven en deur de boekhandels in de rest van
Friesland, haost altied een stokmennig exemplaoren besteld. Primera Wolvega het wel de
uutgaven van de leste jaoren van de Stellingwarver Schrieversronte op de plank zet, mar de
verkoop haelt niet dezelde aantallen as eerder bi’j boekhaandel Zwikstra.

C2. Taelstimulerende en aandere aktiviteiten

In 2025 wodde de jaorlikse veurleesaktie veur bewoners van de Stellingwarver zorginstellings en
verpleegtehuzen weer orgeniseerd deur de Schrieversronte. In de winter van 2024-2025 trad et
trio De Klebienders ommenocht mit een speciaal pergramme op in vieftien verzorgingshuzen in
de Stellingwarven. Et trio het in november en december 2024, en in de eerste maonden van 2025
optreden.

In april slaegden zeuventien leerlingen van et Comprix College examen Stellingwarfs. De kiender
deden examen bi’j de Stellingwarver Schrieversronte in Berkoop en kregen daor ok heur
diploma.

De SSR het weer zorgd veur een Tomke-veurleesweke op de ukkespeulplakken. D’r is veurlezen
uut Tomke en alle ukkespeulplakken hebben exemplaoren van Tomke kregen veur de ukken.
Vri’jwilliger Kiena Bouwer onderhoolt naemens de Schrieversronte de kontakten mit de
veurlezers en de verzorgingshuzen.

In saemenwarking mit Restaurant De Steen in Willemsoord is een Stellingwarver aovend
orgeniseerd mit een diner en Stellingwarfse verhaelen, meziek en infermaosie.

De Schrieversronte het veur de Stellingwarver schrievers en vri “jwilligers op 1 meert 2025 een
mooie eupening holen van de meertmaond in et gebouw van de Schrieversronte. Twie boeken

en et tiedschrift De Wiesneus wodden prissenteerd op die middag. D’r weren omendebi’j zestig
meensken.

De SSR was in april anwezig op, de deur et Ministerie van Binnenlandse Zaeken orgeniseerde,
symposium in Hilversum.

De SSR was anwezig op, de deur de Stichting Nederlandse Dialecten orgeniseerde,
streektaelconfereensie in oktober in Emmen mit as thema podium veur streektaal.

De Schrieversronte het in saemenwarking mit Bluuiweek Wolvega in oktober 2025 een
Stellingwarver aovend orgeniseerd. D “r weren 200 man anwezig.

Et gebouw van de Schrieversronte was in de zoemer van 2025 weer opneumen in de route van
Eupen Stal. De Schrieversronte warkte saemen mit Eupen Stal. Een kleine tienduzend bezukers
kwamen in de zoemer over de vloere bi’j de Schrieversronte. De bezukers konden twie
tentoonstellings in de vergeerderzael bekieken. Vrijwilligers Johan Veenstra, Fettje Alten en
Gerrie Koopstra zaten as gastheer of gastvrouw in de hal om uutleg te geven en om boeken te
verkopen. Et passeniel van de SSR was bi’j de officiéle eupening van Eupen Stal anwezig.

De Schrieversronte en Johan Veenstra warkten mit an et vertaelen van een audiotoer in et
Stellingwarfs. Bezukers van et Vlechtmuseum kunnen now ok in et Stellingwarfs de infermaosie
heuren.

Stichting Sasland orgeniseerde 31 oktober 2025 in Berkoop een Nedersaksisch symposium over
Nedersaksische schrieveri’je. Abel Darwinkel verzorgde een lezing over de Stellingwarver
schrieveri’je van de leste 25 jaor. Een protte vertegenwoordigers van De Schrieversronte weren
anwezig.

C3. Ontwikkelingsuren ni’je doelgroepen

In 2025 wodde weer mit tal van verschillende ere instellings saemenwarkt.

Alles rondom taal

De Schrieversronte warkte nauw saemen mit de biebeltheken Ooststellingwarf en boekhaandel
Bruna in de literaire warkgroep “Alles rondom taal”. In 2025 hewwe tegere mit Alles Rondom
Taal een literaire aovend holen mit mitwaarking van Edward van de Vendel en vertaelster Attie
Nijboer in de biebeltheek van Oosterwoolde naor anleiding van et verschienen van de vertaeling
Misjka. D’r weren ongeveer dartig meensken.

Aflk

Ok in 2025 kon deur een goeie saemenwarking over en weer et boekien veur ukken “Tomke”
verschienen. De Stellingwarver Schrieversronte verspreidt et boekien ommenocht onder alle

(zoe’n 900) ukken van Stellingwarf. Veur de vertaeling zorgde de Stellingwarver schriefster
Christine Mulder.

Saemenwarking mit Fryske Akademy

Tiedens een overleg in 2012 angaonde meer saemenwarking, wodde doe konsteteerd dat op et
gebied van et wetenschoppelik onderzuuk d’r zeker meugelikheden weren. Et risseltaotis datin
de twiede helte van 2013 dr. Henk Bloemhoff ansteld is bi’j de FA as gaastonderzuker
lexikografie en veldnaemekunde. Ok in 2023 warkte Bloemhoff veerder an o.m. de digitalisering
van et Stellingwarfs Woordeboek.

Saemenwarking mit ere Nedersaksische taelinstituten en SONT

Mit de ere Nedersaksische streektaelinstellings van Noordoost-Nederlaand en Stichting SONT
was d’r dit jaor ok now weer mit een zekere riegelmaot kontakt. In juli 2025 hewwe een
gezaemelik overleg had tussen de Stuurgroep Nedersaksisch en Sont. Sont en de Stellingwarver
Schrieversronte willen graeg dat et Nedersaksisch erkend wordt onder deel 3 van et Handvest
veur regionale talen en talen van minderheden. De ere streektaelinstituten willen dat niet.

Stuurgroep Nedersaksisch

Mit de ere Nedersaksische instituten is nao de ondertekening van et konvenant erkenning
Nedersaksisch in 2018 ofpraot saemen te warken, daor waor et kan. Daorveur wodde in 2019
een overkoepelende stuurgroep opricht mit de direkteuren van de vuuf streektaelinstituten.
Veur et Stellingwarfs is dat Abel Darwinkel die in 2025 zes keer vergeerderd het mit de
stuurgroep over aktiviteiten en saemenwarking.

Oonderwieswarkgroep Nedersaksisch

Om dezelde reden as bi’j punt 5 angeven wodde ok een Nedersaksische oonderwieswarkgroep
insteld. Veur et Stellingwarfs is Abel Darwinkel de vertegenwoordiger, in nauwe saemenwarking
mit Comprix en de Veerkieker(Marjolein Spitteler)

EBLT

Mit et Europees Buro veur kleine taelen (EBLT) is d’r mit riegelmaot kontakt. Behalve dat EBLT et
wark van de SSR ondersteunt, en daor waor et neudig is van goeie raod veurzicht, is d’r now en
dan ok saemenwarking. In de zoemer van 2025 is Abel Darwinkel vraogd deur Sont om zitting te
nemen in et bestuur van de EBLT as opvolger van Grunneger Tonko Ufkes. Hi’j zal daor de
Nedersaksische belangen vertegenwoordigen en dus ok de Stellingwarver Schrieversronte.

Historische Verienings

Mit de Historische Verienings was d’r in et subsidiejaor 2025 weer goed kontakt. Regelmaotig
hewwe kontakt mit redaksieleden van HV’s over publikaosies uut De Ovend die pattietoeren
deurplaetst wodden in bladties van de verschillende HV’s. Bi’j de Historische Veriening
Appelscha hewwe op de jaorvergeerdering wat verteld over et wark van de Schrieversronte. Ok
mit Anne van der Helm van et Archief in Donkerbroek hewwe regelmaotig kontakt had.

Frysk Film en Audio-Archief

Ok mit et Frysk Film en Audio-Archief (FFAA) hewwe plezierig saemenwarkt. Zij digitaliseren
video’s, dvd’s en geluudsdregers uut et Archief van de SSR, zodat et niet meer allienig bi’j de
Schrieversronte in et Archief zit, mar veur elkeniene op internet beschikber is. Bi’j disse
saemenwarking is ok et Dorpsarchief Berkoop betrokken.

Toerisme Alliantie Fryslan

De saemenwarking mit Toerisme Alliantie Fryslan was goed, et het de SSR een protte ni’je
kontakten opleverd.

Muziek op Stapel

Ok mit Muziek op Stapel uut Berkoop onderhoolt de SSR een plezierig kontakt. Tiedens
koncerten in de Berkoper karke meugen zi’j gebruuk maeken van oons gebouw veur koffie en
ommestrupen. As tegenprestaosie suteln twie bestuursleden van Muziek op Stapelin
september.

D1. Bestuurs- en orgenisaosie-ondersteuning

Veur de bestuurs- en orgenisaosie-ondersteuning zorgt de direkteur van de stichting. Dat
betekentin de praktiek dat et bestuur goed op de hoogte holen wodt mit de lopende aktiviteiten
en de ni’je plannen. Zo is d’r regelmaotig een ofstemmingsoverleg mit de veurzitter en
ponghoolder, d’r wodt zorgdreugen veur et veurbereiden van de bestuursvergeerderings en de
jaorvergeerdering, en d’r wodt zorgd veur et leggen van de neudige kontakten mit de overheden
en ere subsidiegevers.

De direkteur geft uteraord ok de daegelikse leiding an passeniel en vri’jwilligers van de stichting,
ien maol in de zes week is d’r een warkoverleg mit de warknemers en vaaste vri’jwilligers.
Daornaost wodt veur de neudige kodrdinaosie zorgd van alle vri’jwilligersaktiviteiten.

D2. Vri’jwilligersaktiviteiten

Kenniscentrum

Dit verslagjaor beston et tal ‘vaaste’ vrijwilligers veur et Kenniscentrum uut vier meensken. Mit
vaaste vri’jwilliger wodt bedoeld dat meensken ien of meer dagdielen naor de instelling kommen
en heur inzetten veur de Stellingwarver Schrieversronte. De groep zet him mit naeme in veur et
herorgeniseren van et Kenniscentrum, et digitaliseren daorvan en et plaetsen van et
digitaliseerde wark op de webstee Stellingia.nl.

Sutelaktie 2025

In september 2025 is d’r een sutelaktie holen. Dik vuuftig vri’jwilligers warkten mit an de
veurbereidings en an de verkope. Vier aovends gongen elke keer zo’n acht meensken de diek uut

om boeken vanuut de kroje an de deure te verkopen. De verkopers kriegen altied weer mooie
reakties. Wi’j hadden dit jaor jammer genog wel wat last van regenachtig weer. Daordeur was de
opbrengst ok wat leger as aandere jaoren.

De opbrengst was ongeveer 3000 euro. De ni’je boeken verkochten goed, zoas de dichtbundel
Tegere van Harmen Houtman en Roely Bakker en de verhaelenbundel van Jaap Sikkema, mar ok
de boeken van Johan Veenstra en Grensland Stellingwarf van Meindert Schroor was vraog naor.
Routegidsen, kienderboeken en ere negosie wodden ok goed verkocht.

De ledestaand per 31 december 2025 is 580 donateurs.

Jaor- en produktverslag 2025 van de Stichting Et
Boekenfoons

Stichting Et Boekefoons
Willinge Prinsstraote 20
8421 PE Berkoop (Oldeberkoop)

Saemenstelling bestuur in 2025

Veurzitter: Ageeth Bos (Steggerde)

Siktaoris: Aukje Oppersma, (Oosterwolde)

Ponghoolder: Gerke Jager (Oosterwoolde)

Leden: Jan Oosterhof (Steggerde), Karin Mulder (Tronde)
Direktie

De direktie is ienheufdig en de funktie van de direkteur wodt uutvoerd deur Abel Darwinkel,
Appelsche.

Statutaire naeme, vestigingsplak, doel

De Stichting Et Boekefoons wodde opricht op 1 oktober 1986 en kent as vestigingsplak
Oosterwoolde, gemiente Oost-Stellingwarf. Doel is neffens artikel 2 van de Stichting:
1. De stichting stelt zich ten doel het Stellingwerfs als levende streektaal te handhaven en
te bevorderen.
2. Zijtrachtdit te bereiken door:
a) Het zelf uitgeven of doen uitgeven dan wel het bevorderen van het verschijnen van
publicaties in het Stellingwerfs;
b) Hetbevorderen van het gebruik van het Stellingwerfs als schrijftaal in het
Stellingwarver taalgebied.

In et jaorverslag 2004 is uutlegd waoromme as de stichting destieds oprichtis. De Stichting is
verantwoordelik veur de uutgifte van boeken in et Stellingwarfs en van boeken over Stellingwarf,
et Stellingwarfs en alle regionaole kultuuruterings. De Stichting kan ok de saemenwarking zuken
mit aandere uutgevers om publikaosies gezaemelik uut te geven of om publikaosies van
aandere uutgevers te distribueren of om publikaosies van aanderen publicitair te ondersteunen.

In et jaorverslag van de Stichting Stellingwarver Schrieversronte 2025 kan onder de
heufdstokken C1 Publikaosies en D2 Vri’jwilligersaktiviteiten (en dan mit naeme sutelaktie)
lezen wodden welke aktiviteiten deur de Stichting Et Boekefoons in 2025 t.b.v. de Stichting

Stellingwarver Schrieversronte uutvoerd binnen.

Financieelrisseltaot

Et risseltaot van alle investerings en inspannings van de beide stichtings in 2025 is een negatief
risseltaot van € 23.008,37.

23



St. Stellingwarver Schrieversronte/St. Et Boekefoons

Balans ultimo 2025 (op grootboekniveau)

. Balans Balans
Activa
2025 2024
Onroerende Zaken
Pand W. Prinsstraat 10 Oldeberkoop € - € -
Verbouw pand W. Prinsstraat 20, Bercoop € -165.111,00
Verkoop WP 10 € 425.000,00
€ 295.889,00
Boekwaarde € -193.601,00
€ 66.288,00
Totaal onroerende zaken || € - € -
Inventaris
Inventaris € - € -
Computers en software 4.307,47 2.654,00
Cumm.afschr. computers en software € -1.918,47 | € -1.062,00
Totaal inventarissen || € 2.389,00 | € 1.592,00
Totaal vaste actival| € 2.389,00 | € 1.592,00
Voorraad € 24.621,13 | € 24.973,00
Totaal voorraden || € 24.621,13 | € 24.973,00
Debiteuren|| € 1.322,06 | € 5.292,44
Kortlopende vorderingen/overlopende activa
Kortlopende vorderingen € 3.819,30 | € 1.867,21
Belastingen/suppletie € - € 698,55
€ - € -
Vooruitbetaalde kosten € 1.044,97 | € 2.191,76
Totaal kortlopende vorderingen || € 6.186,33 | € 10.049,96

9-7-2026

075000

072500

074500
074501
074502

. Balans Balans
Passiva
2025 2024
Eigen vermogen/algemene reserve
Algemene reserves incl.afronding € 173.727,21 | € 173.727,21
Resultaat boekjaar € -23.008,37 | € -
Verwerking verkoop WP10,saldo
Dotatie conin.- en bestem.reserve € 32.138,00
Algemene reserve||€ 182.856,84 | € 173.727,21
Overige bestemmingsfondsen
- Continuiteitsreserve-Toekomstige verliezen € 45.054,00|€ 57.348,00
- Continuiteitsreserve-Huurverplichting € 66.666,84 € 86.666,84
- Bestemmingsreserve-Et Boekenfoons € 27.318,07|€ 27.162,07
€ 139.038,91 | € 171.176,91
Continuiteits- en bestemmingsreserve||€ 139.038,91 | € 171.176,91
Totaal eigen vermogen|( € 321.895,75 | € 344.904,12
Bestemmingsfondsen
Fonds Activa Bedrijfsvoering € 12.777,39|€ 14.380,52
(dit is voorziening pensioenlasten) € -
Totaal Fonds Activa Bedrijfsvoering|| € 12.777,39 | € 14.380,52
Onderhoudsvoorzieningen
Voorziening onderhoudsfonds € 20.225,22 (€ 20.225,22
€ -
Totaal onderhoudsvoorzieningen||€  20.225,22 | € 20.225,22
Overige voorzieningen
Voorz. De Vries-Hemrica Foons € - € -
Haans Bron Foons € - € -
H.J. Bergveld Foons € 1.010,97 | € 510,97
Totaal H.J. Bergveld Foons || € 1.010,97 | € 510,97
Totaal voorzieningen|| € 34.013,58 | € 35.116,71

20260528 - Definitieve jaarrekening 2025

Balans ultimo 2025 (op grootboekniveau)

. Balans Balans
Activa
2025 2024
Financiéle spaartegoeden activa
Kas € 1.489,05 | € 1.206,01
Bank:
Doelreserveren NL96RABO 1025 232 45 € 200.467,43 | € 200.000,00
Rabo St. Schrieversronte 331 € 15.792,07 | € 75.776,41
Ledenadm. NL97RABO 0310 2080 92 € 100.423,77 | € 136.001,63
Rabodoelreserveren NL74RABO 1025 2392 53 ([ € 16.710,96 | € 16.431,62
Rabodoelreserveren NL94RABO 1025 2383 11 ([ € 60.698,06 | € 88.477,62
Rabo Boekenfonds € 10.607,04 | € 10.730,45
SumpUp - contactloos betalen € 1.131,77 | € 1.043,67
Verschil verwerking accountant € - €
€ - € -
€ -
Totaal liquide middelen || € 405.831,10 | € 528.461,40
Totaal viottende actival| € 438.127,61 | € 564.690,37

Nog uitzoeken

9-7-2026

1500

1601
1610
1611
1690

1651
1652

191000

191023
191024

193025

207000
205000
203000

. Balans Balans
Passiva
2025 2024
Crediteuren || € 6.879,71 | € 5.623,90
BTW
BTW af te dragen, laag € 757,32 | € -
BtW te vorderen, hoog € -120,28 | € -
BTW te vorderen, laag € -
Afdracht BTW 2024 € -557,00
Nog te betalen BTW 2024 € - € -
BTW vorderen binnen EU
BTW vorderen binnen EU (voorbel.)
Suppletie-BTW € -28,18
Af te dragen BTW || € 51,86 | € -
Kortlopende schulden en overlopende passiva
Reservering vakantiegeld € 566,98 | € 2.019,45
Vooruitontvangen Sichtberens 2024/2025 € 11.313,50|€ 65.933,56
Vooruitontvangen subsidie 2024 € - € 31.738,00
Blijft vooruitontv. subsidie 2023 € - € 1.190,00
Voorl. Vooruitontvangen subs. 2025 € 28.138,39| € -
Vooruitontvangen bedragen||€ 39.451,89 | € 98.861,56
Kortlopende schulden € 37.656,84 (€ 76.646,63
Af te dragen pensioenpremie € -
Af te dragen loonheffing € - € 3.110,00
Bruto-lonen € -
Totaal overige kortlopende schulden ||€ 37.656,84 | € 79.756,63
Totaal kortlopend schulden|| € 84.607,28 | € 186.261,54

Afrondingsverschil

Balans ultimo 2025 (op grootboekniveau)

. Balans Balans
Activa
2025 2024
Eind-totaal € 44051661[€  566.282,37|
9-7-2026

. Balans Balans
Passiva
2025 2024
Eind-totaal € 440.516,61||€ 566.282,37




Format organisatiebegroting
Vastgesteld door Gedeputeerde Staten op 7 juni 2021

Jaar:

| 2025 |

Inkomsten Vernieuwingsimpuls Boekjaarsubsidie Ja:l;l:jl;g;ng
Gevraagde subsidie Provincie Fryslan 27.300,00 29.600,00 | € 56.900,00
Overige subsidies /Ooststellingwerf 20.000,00 29.318,00 | € 49.318,00
| Weststellingwerf 17.500,00 28.100,00 | € 45.600,00
Vernieuwingsimpuls 2024 - nog te verantwoorden € 31.738,00
Vernieuwingsimpuls 2023 - nog te verantwoorden € 1.190,00
Bijdrage Comprix/zondag-maandag | € 2.500,00
Provincie/Sichtberens - nog te verantwoorden € 65.933,56
Project Stellingwarfs en bezoekersbeleving € 3.200,00
Heemkunde € 544,88
Sponsorbijdragen / giften € 465,00
Bijdrage deelnemers € -
Omzet boeken wel op de balans incl.| Tegeere, Betien apat, 8.649,22
Omzet CD's incl.|CD Karst Berkenbosch 45,00
Omzet aandere negosie 1.032,75
Inkopen aandere negosie
Inkopen CD's incl.|CD Karst Berkenbosch -
Inkopen/productiekosten boeken incl.| Tegeere, Betien apat, -2.313,45
Mutatie boekenvoorraad -351,87
Overige inkomsten/omzet en aanwas boeken € 7.061,65
Contributies 13.487,60
Contributies voorgaande jaar
Druk- en portokosten De Ovend -11.499,77
Advertentieopbrengst De Ovend 600,00
Overige inkomsten/contributies en De Ovend € 2.587,83
Cursusgelden 25,00
Kosten cursussen -219,45
Overige inkomsten/cursussen € -194,45
Inkomsten verhuur (archief en zaalhuur) € -
Incidentele baten € 17.685,26
Incidentele lasten € -2.413,77
Tekort onttrekken alg. reserve € -

OTAAL INKOMSTEN 282.115,96

Personeelskosten

an

Salarissen incl. vt/eindej./restant IKBbudget € 96.519,41
Reis-en onkostenvergoedingen € 3.195,62
Sociale lasten € 17.164,34
Werknemersverzekeringen € 11.689,90
Pensioenlasten € 1.581,56
Overige personeelskosten € 926,69
Verzuimverzekering € 8.301,73
WGA hiaat verzekering € 479,35
Ongevallenverzekering € 100,00
Beheer collectief Pensioenen € 811,32
Vrijwilligers € 5.920,00
| | €  146.689,92
Minus: salaris project Zichtber in de openbaore ruumte € -22.471,50
Minus: salarissen vernieuwingsimpuls 2023 | € -1.190,00
Minus: salarissen vernieuwingsimpuls voorg.jaren € -5.740,00
Minus: salarissen Heemkunde € -420,00
Minus: salarissen + vrijw. Vernieuwingsimpuls huidig jaar € -24.130,00
Minus: salarissen Stellingw. Bezoekersbeleving € -1.160,22

Jaarrekening

Inkomsten Vernieuwingsimpuls Boekjaarsubsidie 31-12.25

Totaal 3 91.578,20
Afschrijvingen

€ 856,47
Huisvestingskosten
Huur kantoorpand € 20.440,04
Huurdersbelang verzekering |
Servicekosten (lift, energie, beveiliging) € 3.679,20
Onderhoud kantoorpand
verontreinigingsheffing € -
Schoonmaakkosten € 1.135,00
Overige huisvestingskosten + afval € 120,04
Verzekering onroerend goed/incl. inventaris en goederen € -298,66
Heemkunde

25.075,62
Organisatiekosten
Telefoonkosten € 300,48
Kantine € 1.031,09
Aansprakelijkheid/bestuurdersaansprakelijkheid € 872,83
Porti € 478,19
Raad van Toezicht/bestuurskosten € 2.405,62
Accountant + abonn. Boekhoudprogramma € 5.135,94
(Loon) administratie € 1.925,25
Kopiéren € 3.216,65
Kantoorbenodigheden € 606,43
Overige kleine onkosten € 716,47
Abonnementen / vakliteratuur € 1.745,34
PR kosten € 2.174,89
Tomke, veurlezen kinderopvang € 850,20
Reservering Bergveldpries € 500,00
Totaal € 21.959,38

Heemkunde/Projectkosten/vernieuwingsimpuls

Heemkunde Loonkosten € 420,00
Organisatiekosten Heemkunde € 160,45
€ 580,45
Vernieuwingsimpuls 2023 (nog te verantwooden) Loonkosten € 1.190,00
Appelbomen in Appelscha
Kosten | € 1.190,00
Vernieuwingsimpuls 2024 le 31.738,00 Loonkosten € 5.740,00
Wiesneus in het Stellingwarfs 2024 € 2.250,73
Vertaeling modern kienderboek Mischka € 7.423,13
Terugstorten: Meertaelighied op de middelbare scholen (vervolg) € 4.400,00
Documentaire Johan Veenstra € 10.600,00
Naar vooruitontvangen vernieuwingsimpuls 2024 | € -
Kosten | € 30.413,86
Vernieuwingsimpuls 2025 | € 67.500,00 Loonkosten+vrijw. € 24.130,00
Wiesneus in het Stellingwarfs 2025 € 1.403,60
Vertaeling modern kienderboek Sundag, maendag, sterrendag € 1.467,99
Meertaelighied op de middelbare scholen (vervolg) € 760,00
Podcasts € 2.245,47
Archivering € 7.500,00
Frysk-Stellingwarfs-boekje € 3.694,33

Inkomsten Vernieuwingsimpuls Boekjaarsubsidie

Jaarrekening

31-12-25

Totaal

Speciale uitgaven

Naar vooruitontvangen vernieuwingsimpuls 2025 | € 26.098,61
Kosten | € 67.300,00

Provincie/Sichtberens 2024/25 € 65.933,56
Loonkosten € 22.471,50
leken was hier € 1.175,39
Literaire Stellingwarver Fietsroute € 3.449,99
Mediaplayer € 2.178,00
Belettering St. Stellingwarver Schrieversronte € 2.920,69
Interactieve Kiosk € 15.064,50
Naar vooruitontvangen + terugst. Sichtberens 2024/25 | € 18.673,49
Kosten | € 65.933,56

€ 3.200,00
Loonkosten € 1.160,22
Naar vooruitontvangen Bezoekersbeleging 2025 | € 2.039,78
Kosten | € 3.200,00

168.617,87

Rente kosten
Rente kosten

Renteopbrengst verkoop WP10
Totaal

TOTAAL UITGAVEN

TOTAAL BATEN
TOTAAL KOSTEN

RESULTAAT

-2.963,21
-2.963,21
305.124,33
€ 282.115,96
€ 305.124,33
€ -23.008,37




